Комплексная работа з тэкстам па тэме 
“Клопат пра тых, хто навокал”
Расці, бульбачка!
У Артура тата і мама — урачы. Яны заўсёды занятыя. Разам праводзяць час толькі на дачы. Дача іх у вёсцы. Звычайная хата. І пры хаце ёсць агарод, дзе яны садзяць бульбу, робяць грады. А ўвосень збіраюць ураджай. 

Сёлета бацькі таксама вырашылі садзіць на дачы бульбу. Каня ўзялі ў калгасе. Артур адразу сеў на спіну рахманага Варанка. Мама, як убачыла, пляснула рукамі: 

— Куды ты залез, свавольнік? Хуценька злазь! 

— З конскай спіны бульбачкі не пасадзіш, сынок, — заўважыў тата. — Кожную ў зямлю пакласці трэба, кожнай пакланіцца, каб расла. 

Мама ўзяла кош, напоўнены прарослай бульбай. Артур — белае вядзерца. А тата ўзяўся за ручкі плуга і ласкава скамандаваў: 

— Но, Варанок! 

За плугам слалася роўная баразна. Варанок бадзёра ішоў, памахваючы галавою. Мама, сагнуўшыся, клала праз роўныя прамежкі па бульбіне. Артур таксама браў з вядзерца бульбіны і гэтак жа, як мама, клаў у баразну. А тата, ідучы за плугам, закрываў бульбу роўным пластом зямлі. 

— Сынок, ідзі сюды, — раптам паклікаў тата. — Мне аднаму апошні радок закрыць цяжка.

— Бягу, татка… 

Так і канчалі садзіць бульбу разам: спераду конь, за ім плуг, які моцна трымаў тата. А паміж ручак плуга — Артур. Закрылі апошні радок. Артур яшчэ з хвілінку пазіраў, як тата даканчвае ўзорваць зямлю, і сказаў: 

— Расці, бульбачка, вялікая!

Паводле Д. Слаўковіча 

ПІ ______________________________________________
1. Дзе жыве Артур? Выберы адказ і дапоўні сказ. 

А. Артур жыве ў горадзе, бо ________________________ _________________________________________________________

Б. Артур жыве ў вёсцы, бо __________________________ _________________________________________________________

2. Як трэба садзіць бульбу? Вызнач паслядоўнасць дзеянняў. 

Пакласці бульбу ў баразну. 

Напоўніць кош прарослай бульбай. 

Узяць каня ў калгасе. 

Пралажыць плугам барозны. 

Закрыць бульбу роўным пластом зямлі. 

3. Што значыць пакланіцца кожнай бульбіне? Адзнач правільны адказ 

А. Нахіліцца да кожнай бульбы і папрасіць яе вырасці. 

Б. Пакласці бульбу ў зямлю. 

В. Пакласці бульбу ў баразну і закрыць яе пластом зямлі. 
4. Якім у тэксце паказаны хлопчык Артур? Выберы адказ і дапоўні яго. 

А. Артур — свавольнік, бо ён _______________________ _________________________________________________________
Б. Артур — працавіты хлопчык, бо ён _______________ _________________________________________________________ 
В. Артур гультай, бо ён ____________________________ ________________________________________________________ 5. Вызнач, якія словы будуць блізкія па значэнні да слова рахманы. 

	А. задзірысты 

Б. наравісты

В. упарты
	Г. пакорлівы 

Д. спакойны

Е. паслухмяны


6. Чым Артур дапамог маме? Знайдзі і падкрэслі ў тэксце адказ на пытанне. 

7. Чаму тата паклікаў Артура на дапамогу? Выберы адказы і адзнач іх

А. Тата стаміўся і хацеў адпачыць. 

Б. Тата хацеў, каб сын паспрабаваў сябе за плугам. 

В. Тату было цяжка закрыць радок. 

Г. Тата прывучаў Артура да працы. 

Д. Тата хацеў, каб Артур сам закончыў апошні радок. 
